
Pakutumbula hapa 
Chapanga akabhombiki 
mbengu na ndema. 



Ndema ukabhi panga liumbo na 
utopu. Lubhendu lukabhi luyekiki 
panani ja machi, na Roho waka 
Chapanga akabhi atumbile 
panani ja machi. 



Bhela, Chapanga akapwaghike, “Kubya na unang'anu.” 
Na unang'anu ukabhile. Chapanga akaulohiki 

unang'anu “Muhe” na lubhendu akalulohiki “Ikilu.” 
Kukabhi pakamihi, kukabhi lukela, lichobha la 

kutumbula.



Bhela, Chapanga akapwaghike, “Kubya na mbekenyu 
pachilanda ja machi, jighabhanisha machi na machi.” 
Chapanga akajilohiki mbekenyu heji “Lianga.” Kukabhi 
pakamihi, kukabhi lukela, lichobha la kabhele.



Chapanga akapwaghike, “Machi ghaghabhi pahi ja 
lianga ghalibhonganaje pandu pamu, nahuli pabya na 
pandu pajomu.” Na kukabhi bhenibhela. Chapanga 
akapalohiki pandu pajomu “Inchi” na lipogha la machi 
akalilohiki “Bahali.” Chapanga akaweni 
kubha nde inyahi. 



Bhela, Chapanga akapwaghike, “Inchi na jipihaje
mimea. Mimea jejipiha imbeju, mikongu jejipiha 
     mapambiku ghaghabhi na imbeki mkati 
          jaki, na kila nkongu 
                           kulengana na ntundu 
                             waki patali patali.” 
    



Na kukabhi bhenibhela. Kukabhi pakamihi, 
kukabhi lukela, lichobha la katatu.



Chapanga akatendiki minang'anu jibheli mikolongwa, 
unang'anu ukolongwa utawala muhi, na 
unang'anu uchoku utawala ikilu. 
Bhelabhela akatendiki ndondwa. 
Kukabhi pakamihi, kukabhi lukela, 
lichobha la kacheche.



Chapanga akapwaghike, 
“Kubyaje na mapogha gha 
ihumbi yomi yamaheli mu 
machi, na hijuni igholukaje 
pachilanda ja lianga la 
kunani.” Kukabhi pakamihi, 
kukabhi lukela, lichobha 
la kahanu.



Chapanga akapwaghike, “Inchi na jipihaje kila ntundu 
wa ihumbi yomi: Hinyama ya kudimakika, ihumbi 
yeikwabha, na hinyama ya muchitengu kwa ntundu 
waki.” Na kukabhi bhenibhela. 



Bhela Chapanga akapwaghike, “Tumbombaje mundu 
kwa ulenganesu witu, na kwa sula jitu, bhakatawala 
homba ya mubahali, na hijuni ya kunani, na hinyama ya 
kudimakika na hinyama ya muchitengu, na ndema 
wokapi, na kila chiumbi 
chechikwabha panani ja 
ndema.” Chapanga akaweni kubha 
kila chindu cheachibhombiki 
kubha nde chinyahi 
namaa. Kukabhi pakamihi, 
kukabhi lukela, 
lichobha la sita.



Bhela, Bambo Chapanga akuntoliki mundu hoju, na 
kumbeka mu chijongu cha Edeni, 
achilemaje na kuchighoha. 



Bambo Chapanga 
akundaghalaki mundu 
hoju, akapwaghaje, 
“Uweza kula 
mapambiku gha nkongu 
wokapi wa muchijongu, 
nambu ngawikula 
mapambiku gha nkongu 
wa umanyi wa ghamboni 
na mahakau ng’o, 
maghambu lichobha 
pawikulaje mapambiku gha 
nkongu ghonihoghu, 
anaupotilaje chakaka.”



Bhela, Adamu akabhapekihi mahina 
ghabhu kila chinyama cha kudimakika, 
ijuni ya kunani, na hinyama yokapi ya 
muchitengu. Nambu Adamu 
ngacheakumbweni njangatila wa 
kupalika.



Bhela, Bambo Chapanga akundetili Adamu lughonu 
lukolongwa, najombi paakabhi aghonile akatoliki 
lundeta lwaki lumu, na kupayekalela pandu pala kwa 
inyama. Bhela, Bambo Chapanga 
akuntendiki mbomba kuhuma 
mu lundeta loakalutoliki 
kuhuma kwaka Adamu lola, 
na kundeta mbomba 
hoju kwaka Adamu. 



Kwa ndandi ajeji mwanalomi anaandeka 
tati waki na mabhu waki na kulombana na 
nhwanu waki, nabhombi anabhakubha 
hyegha jimu. 

Maghambu kwa ntundu aghoghu
       Chapanga akaupaliki ndema, hata
            akumbohiki Mwana waki wa 
             kanjika, nahuli kila mundu
             joanhobhalela ngayihobha, 
                nambu akubhaje na 
                 womi wa mileli. 



Bhalumi 3:23 maghambu bhokapi bhahengiki mahoku na 
kukepakewa na ulumbalilu waka Chapanga. 

Bhalumi 6:23 Kwa ndandi malepu gha mahoku nde 
kupotela, nambu nhupu waka Chapanga nde womi wa 

mileli mu kulombana na Kristo Yesu Bambo witu.

Bhaebulania 9:27 Ngati bhela kila mundu moabhekakakile 
kupotela mala punkamu, na baada ja kupotela 

kutemuliwa na Chapanga. 

Bhaefeso 2:8,9 Maghambu kwa chihomu chaka Chapanga 
mkengaliwi kwa indela ja uhobhalelu, ambayu yeniheyi 
ngacheibhokana na mwehapa mwabhete. Nambu nde 

nhupu kuhuma kwaka Chapanga, wala nga kwa matendu, 
nahuli mundu jokapi jola ngayihika kulilumbalila.



Bhalumi 10:9,10 Maghambu anaujetakili kwa ndomu waku 
kubha Yesu nde Bambo, na kuhobhalela muntima waku 

ja kubha Chapanga akamuhyohiki kuhuma kwa bhakuwa, 
anaukengaliwaje. Kwa ndandi kwa mtima mundu 

ahobhalela mbaka kujetakalewa palongi jaka Chapanga, 
na kwa ndomu mundu ajetakela uhobhalelu 

mbaka kupata ukengaleku.
 

Yohana 3:16,17 Maghambu kwa ntundu aghoghu 
Chapanga akaupaliki ndema, hata akumbohiki Mwana waki 
wa kanjika, nahuli kila mundu joanhobhalela ngayihobha, 

nambu akubhaje na womi wa mileli. Kwa ndandi Chapanga 
ngacheakuntumiki Mwana waki pani pundema nahuli 

kubhatemula bhandu bha pundema, nambu bhandu bha 
pundema bhapata kukengalewa kwa indela jaka jombi.



1 Yohana 5:11-13 Na ulandilu wene nde aghogho: kubha 
Chapanga akatupekihi womi wa mileli, na womi 

ghonighogu ubhi mkati jaka Mwana waki. Mundu jokapi 
joabhi na Mwana waka Chapanga, abhi na womi 

ghonihoghu, nambu mundu jwangakubha na Mwana waka 
Chapanga, ngacheabhi na womi. Nundembela mwehapa 

mambu ghanihagha, nahuli mpata kumanya kubha mbi na 
womi wa mileli mabhanganya mwemulihobhalela Lihina 

laka Mwana waka Chapanga. 

